
     

April 23, 2020 

 

 

UtittaKattatunik Timmianik katitsuinik 
 

 

Nunatsiavutta kavamanga pikĸujaliaKajuk Ikajuttaugutilinnik Labradorimi Inuit 

Satusaipvigijanganut katitsuiĸunagit utittaĸattatunik timmianik Mai 30-iugeppat,  

2020-ami. 

 

Malitlugit uĸâlautiusimaningit omajunniatinut nunattini, Nunatsiavutta kavamanga 

pikĸujaliaKajuk Upingâmi katitsuigiamut unuluatlatuniungituk. 

 

Nunatsiavutta kavamanga pikĸujiliaKajuk omajunniatinik pitsiaĸutlugit 

nungotsituinnatailigiamik, sitamanik (4) nillinik, âttanillu (8) mititlunik katitsuigunnatut 

atautsimi illumeĸatiget. 

 

Ikĸaumallusillu mannitâkasâlinningit utittaĸattatuit timmiat, ĸupanuallu, 

taimaimmat tamanna isumagillugu katitsuiluatlatailijutsat omajunniatet. 

 

kotsiutet (kotsiutik) pinasuattaugiaĸangitut 

 

ĸaujigiallagumaguvit, ĸaujisagajakĸutit nunatsini Nunatsiavutta kavamangata Omajunik 

Piulimatsigiajinit. Omajunik Piulimatsigiajet kamalâttut katitsutauninginni utittaĸattatuit 

timmiat. 
 


